Bæjarstjórn Hveragerðisbæjar

Fundargerð 367. fundar


Ár 2007, fimmtudaginn 13. desember kl: 17:00 kom bæjarstjórn Hveragerðis saman til fundar á skrifstofu bæjarins Sunnumörk 2, Hveragerði. 

Fundinn sátu Guðmundur Þór Guðjónsson, Aldís Hafsteinsdóttir, Unnur Þormóðsdóttir, Herdís Þórðardóttir,  Róbert Hlöðversson, Ellen Ýr Aðalsteinsdóttir og Birkir Sveinsson í forföllum Eyþórs H. Ólafssonar.

Ennfremur sat fundinn Helga Kristjánsdóttir, skrifstofustjóri, sem ritaði fundargerð í tölvu.

Forseti bæjarstjórnar, Guðmundur Þór Guðjónsson, setti fund og stjórnaði. 

Forseti leitaði eftir athugasemdum um fundarboð en engar komu fram. 

1.4. Almannavarnarnefndar frá 9. nóvember 2007.

1.5. Íþrótta- og tómstundanefndar frá 5. desember 2007.

1.6. Menningar- og bókasafnsnefndar frá 10. desember 2007.

Fjárhagsáætlun Hveragerðisbæjar 2008, fyrri umræða.

3. Fundargerðir til kynningar;

3.1. Bæjarstjórnar frá 15. nóvember 2007.

Hér var gengið til dagskrár

1. Fundagerðir;

1.1. Bæjarráðs frá 12. nóvember 2007.

Enginn tók til máls. 

Fundargerðin samþykkt samhljóða.



Bæjarráðs frá 29. nóvember 2007.

Enginn tók til máls. 

Fundargerðin samþykkt samhljóða



Bæjarráðs frá 6. desember 2007.

Eftirtaldir tóku til máls: Guðmundur Þór Guðjónsson, Aldís Hafsteinsdóttir, Róbert Hlöðversson, Unnur Þormóðsdóttir og Herdís Þórðardóttir.

Forseti bæjarstjórnar bar upp eftirfarandi tillögu vegna liðar 1.3:

Bæjarstjórn samþykkir að skipa starfshóp er fari yfir lögreglusamþykkt dóms- og kirkjumálaráðuneytisins og geri tillögur að breytingum við samþykktina telji hópurinn ástæðu til þess.  Starfshópinn skipi Eyþór H. Ólafsson, Unnur Þormóðsdóttir,  og Róbert Hlöðversson. Hópurinn geri grein fyrir niðurstöðu sinni eigi síðar en 1. mars n.k. 

Tillagan samþykkt samhljóða.

Vegna liðar 1.4 gerði bæjarstjórn eftirfarandi bókun

Bæjarstjórn Hveragerðisbæjar undrast viðbrögð sýslumanns við beiðni bæjarins um leiðréttingu fasteignabókar og afléttingar veða vegna lóðarinnar Austurmörk 24 og felur lögmönnum bæjarins að hefja nú þegar undirbúning að málsókn.

Fundargerðin samþykkt samhljóða.

1.2. Skipulags- og byggingarnefndar frá 4. desember 2007.

Eftirtaldir tóku til máls: Aldís Hafsteinsdóttir, Guðmundur Þór Guðjónsson, Herdís Þórðardóttir, Birkir Sveinsson, Róbert Hlöðversson og Ellen Ýr Aðalsteinsdóttir. 

Bæjarstjórn tekur undir bókanir og athugasemdir Skipulags- og byggingarnefndar vegna breytinga á aðalskipulagi Sveitarfélagssins Ölfuss um iðnaðarsvæðið við Bitru. Bæjarstjórn tekur einnig undir aðrar athugasemdir Skipulags- og byggingarnefndar um málið.

Liður 7 afgreiddur sérstaklega og vék Aldís Hafsteinsdóttir af fundi meðan á afgreiðlu liðarins stóð.

Liður 7 samþykktur samhljóða.

Fundargerðin að öðru leyti samþykkt samhljóða.

1.3. Félagsmálanefndar frá 14. nóvember 2007.

Eftirtaldir tóku til máls: Ellen Ýr Aðalsteinsdóttir og Unnur Þormóðsdóttir.

Fundargerðin samþykkt samhljóða.



Félagsmálanefndar frá 28. nóvember 2007.



Á fundinn mætti María Kristjánsdóttir, félagsmálastjóri og kynnti nýjar reglur um sérstakar húsaleigubætur. 

Eftirtaldir tóku til máls: Guðmundur Þór Guðjónsson, Róbert Hlöðversson, Herdís Þórðardóttir, Unnur Þormóðsdóttir og Aldís Hafsteinsdóttir. 

Fundargerðin samþykkt samhljóða ásamt reglum um akstursþjónustu eldri borgara og reglum um sérstakar húsaleigubætur sem lagðar voru fram samhliða.

1.4. Almannavarnarnefndar frá 9. nóvember 2007.

Eftirtaldir tóku til máls: Aldís Hafsteinsdóttir, Guðmundur Þór Guðjónsson, Herdís Þórðardóttir og Unnur Þormóðsdóttir.

Fundargerðin samþykkt samhljóða.

1.5. Íþrótta- og tómstundanefndar frá 5. desember 2007.

Eftirtaldir tóku til máls: Herdís Þórðardóttir, Guðmundur Þór Guðjónsson, Birkir Sveinsson, Ellen Ýr Aðalsteinsdóttir, Róbert Hlöðversson og Aldís Hafsteinsdóttir. 

Fundargerðin samþykkt samhljóða.

1.6. Menningar- og bókasafnsnefndar frá 10. desember 2007.

Eftirtaldir tóku til máls: Herdís Þórðardóttir, Unnur Þormóðsdóttir og Guðmundur Þór Guðjónsson. 

Fundargerðin samþykkt samhljóða.

Kl. 17:55 var gert fundarhlé.

Kl. 18:07 hélt fundur áfram.

2. Fjárhagsáætlun Hveragerðisbæjar 2008, fyrri umræða.

Lögð fram til fyrri umræðu drög að fjárhagsáætlun Hveragerðisbæjar fyrir árið 2008.

Bæjarstjóri kynnti áætlunina og eftirfarandi kom m.a. fram í máli hennar:

Fjárhagsáætlun Hveragerðisbæjar fyrir árið 2008 sýnir svo ekki er um villst að uppbygging  verður áfram mikil í Hveragerði  enda hefur sjaldan verið gert ráð fyrir meiri fjárfestingum en einmitt nú. Íbúar samkvæmt óstaðfestum tölum Hagstofu eru nú 2270 samanber 2189 á sama tíma í fyrra, sem er fjölgun um 81 íbúa.  Því er greinilegt að ekkert lát er á fjölgun íbúa þrátt fyrir að framkvæmdir við Sólborgarsvæðið séu enn ekki hafnar en vinna við deiliskipulag svæðisins er á lokastigi. Stöðug fjölgun íbúa kallar á aukin útgjöld og meiri framkvæmdir en framkvæmdir sem aukið geta lífsgæði íbúa og dregið að fleiri eru þakklátar framkvæmdir sem við getum verið stolt af að ráðast útí og munu þær til langs tíma litið skila okkur aukningu í tekjum.  Fyrirhuguð uppbygging íbúðabyggðar verður í Kambalandi og á Sólborgarsvæðinu ásamt þéttingu byggðar á núverandi bæjarreit.  Þannig mun Hveragerðisbær byggjast upp sem sífellt hagstæðari rekstrareining þrátt fyrir að vera eitt landminnsta sveitarfélag landsins.

Í fjárfestingum verður áhersla næsta árs á uppbyggingu íþróttamannvirkja en gert er ráð fyrir yfirbyggðum gervigrasvelli ásamt aðstöðuhúsi við Grýluvöll.  Mun tilkoma þessara mannvirkja gjörbreyta allri aðstöðu til knattspyrnuiðkunar og losa um tíma í íþróttahúsi bæjarins sem fyrir löngu er sprungið.   Framkvæmdir við gatnagerð munu verða umtalsverðar.  Á árinu 2008 verður Þórsmörkin lögð bundnu slitlagi.  Gengið frá bílaplani við leikskólann Undraland  og átak gert varðandi útlit Breiðumarkar.  Með þeim framkvæmdum mun miðbærinn fá langþráða andlitslyftingu.   Ný slökkvistöð verður innréttuð og vinna mun hefjast við hönnun viðbyggingar við grunnskólann.  Efnt var til skuldbindinga í árslok 2007 vegna kaupa á Ullarþvottastöðinni, Dynskógum 17.  Greiðslur vegna þeirra kaupa munu fara fram árið 2008 og hafa áhrif á sjóðstreymi.

Lóðum verður úthlutað við  Hjallabrún á árinu 2008 en til að komast að þeirri götu verður hluti Sunnumarkar lagður bundnu slitlagi. 

Hvergerðingar sem og aðrir Sunnlendingar binda miklar væntingar við tvöföldun Suðurlandsvegar.  Ljóst er eftir yfirlýsingar nokkurra ráðherra í ríkisstjórn að nú hyllir undir framkvæmdir þar sem stefnt er að fyrsta útboði framkvæmda haustið 2008.  Sú órofa samstaða sem myndaðist meðal Sunnlendinga um það mikilvæga mál á stóran þátt í því að nú hyllir undir framkvæmdir.  

Þrátt fyrir mikinn vöxt sveitarfélagsins og vaxandi kröfur um aukna þjónustu við íbúa mun rekstur sveitarfélagsins verða jákvæður á árinu 2008.

Áætlaðar heildartekjur Hveragerðisbæjar (aðalsjóðs, A- og B- hluta)  nema alls  kr. 1.278 milljónum fyrir árið 2008.  Þar af eru skatttekjur ráðgerðar kr. 711 milljónir sem er hækkun upp á rúmlega 66 milljónir m.v. endurskoðaða fjárhagsáætlun 2007. Framlög Jöfnunarsjóðs eru áætluð tæplega 230 milljónir og aðrar tekjur bæjarsamstæðu eru rétt tæpar 340 milljónir. Rekstrargjöld og reiknaðar afskriftir samstæðu nema alls tæplega kr. 1.153 milljónir. Niðurstaða samstæðu án fjármagnsliða er því jákvæð um rétt rúmar 125 milljónir. Fjármagnsgjöld eru áætluð 116 milljónir og rekstrarniðurstaða samstæðu því jákvæð um 9 mkr.  

Í lok árs 2008 verða langtímaskuldir samstæðu 1.080 milljónir.  Lífeyrisskuldbinding sveitarsjóðs verður 292 milljónir.

Gert er ráð fyrir afborgunum langtímalána rúmlega 91 milljón og nýrri lántöku á árinu 2008,  320 milljónir kr.
Áfram verður gætt aðhalds í rekstri bæjarfélagsins, einkum hvað varðar launakostnað og eru forstöðumenn stofnana meðvitaðir um ábyrgð sína á því sviði.  

Gjald fyrir leikskóladvöl hækkar sem nemur verðlagsþróun eða um 4-5% og slíkt gerir einnig gjald fyrir dvöl í frístundaskóla.  Þessi gjöld hafa ekki hækkað frá 2005 og því hefur verið um raunlækkun þeirra að ræða undanfarin ár.  Innheimta sorphreinsunargjalds breytist einnig frá og með 1. janúar 2008 þá verður það innheimt í tvennu lagi annars vegar sorphreinsigjald og hins vegar sorpurðunargjald. Samtals hækka þessi gjöld um 3.500 kr sem er um 33% hækkun gjaldskrár.  Slík hækkun er nauðsynleg til að standa straum af kostnaði við þennan málaflokk. Gjaldskrár bæjarins breytast ekki að öðru leyti.  
Gert er ráð fyrir óbreyttri álagningarprósentu útsvars eða 13,03%, einungis 7 sveitarfélög af 79 á Íslandi munu vera með lægri útsvarsprósentu. Fasteignaskattur af húsnæði í A-flokki verður 0,33% af fasteignamati en við gerð fjárhagsáætlunar árið 2007 var hann lækkaður  úr 0,364%.  Fasteignaskattur af húsnæði í B-flokki hækkar úr 0,88% af fasteignamati í 1,32%  skv. ákvæðum laga um innheimtu fasteignaskatts af húsnæði í eigu ríkisins.  

Eftirtaldir tóku til máls: Aldís Hafsteinsdóttir, Herdís Þórðardóttir, Unnur Þormóðsdóttir, Róbert Hlöðversson, Guðmundur Þór Guðjónsson og Birkir Sveinsson.

Minnihlutinn lagði fram eftirfarandi bókun.

Það veldur minnihluta A-listans vonbrigðum að sjá hve rekstur bæjarins stendur orðið illa.  Skuldasöfnun bæjarins á þessu ári og í fjárhagsáætlun 2008 er gífurleg þrátt fyrir nýja tekjustofna. Nýr skattur á húsbyggjendur í bæjarfélaginu skilar bæjarsjóði 85 milljónum króna tekjuaukningu á þessu ári og í áætlun ársins 2008 er gert ráð fyrir 90 milljónum króna tekjum af byggingarrétti.  Þessi nýji skattstofn hefur ekki í för með sér neinn útgjaldaauka fyrir bæjarsjóð þar sem gatnagerðagjöld voru jafnframt hækkuð á árinu um tæp 50%.  Þrátt fyrir þennan nýja tekjustofn stendur rekstur bæjarins ekki undir sér sem sjá má af því að lántaka ársins 2008 er áætluð 320 milljónir króna en fjárfesting að frádregnum tekjum 285 milljónir króna. Lántaka umfram fjárfestingu er því 35 milljónir króna sem er algjörlega óásættanlegt. Ef faglega hefði verið staðið að fjármálastjórnun bæjarins mætti ætla að góður afgangur hefði orðið af rekstri bæjarins sem nýst hefði til fjárfestinga 2008 og leitt til minni skuldasöfnunar. 

Það væri því afar óábyrgt af minnihluta A-listans að koma fram með tillögur um aukin útgjöld á næsta ári miðað við þær forsendur sem gefnar eru í fjárhagsáætlun 2008.  Því leggur minnihluti A-listans til að meirihluti sjálfstæðismanna endurskoði alvarlega rekstur bæjarins fyrir seinni umræðu og skili raunhæfum tillögum um aðhald í rekstri bæjarsins svo komast megi hjá þeirri gríðarlegu skuldaaukningu sem meirihluti sjálfstæðismanna leggur til. 

Herdís Þórðardóttir

Róbert Hlöðversson

Ellen Ýr Aðalsteinsdóttir

Kl. 18:50 var gert fundarhlé.

Kl. 19:07 hélt fundur áfram.

Meirihlutinn lagði fram eftirfarandi bókun.

Það er mikil rangtúlkun á staðreyndum að halda því fram að rekstur bæjarsjóðs gangi illa en gert er ráð fyrir rúmlega 9 milljón króna hagnaði frá rekstri samstæðu þrátt fyrir gríðarlega aukningu á viðhaldsliðum bæði húseigna, garða og gatna.  Það er rétt að verið er að gera ráð fyrir 320 milljón króna lántöku.  Hér er verið að horfa fram á eitt stærsta ár í framkvæmdum í Hveragerði. Meðal verkefna ársins er: yfirbyggður gervigrasvöllur, aðstöðuhús við Grýluvöll, gatnagerðarframkvæmdir og kaupin á Ullarþvottastöðinni sem öll koma til greiðslu á næsta ári.  Allt góðar framkvæmdir sem auka munu lífsgæði íbúa í Hveragerði.  Hafi minnihlutinn góðar hugmyndir varðandi niðurskurð rekstrarliða eru þau hvött til að koma þeim til bæjarstjóra hið allra fyrsta.

Meirihluti Sjálfstæðismanna er stoltur af þeirri fjárhagsáætlun sem hér er sett fram og leggur til að minnihlutinn sé það líka. 



Aldís Hafsteinsdóttir



Guðmundur Þór Guðjónsson



Unnur Þormóðsdóttir



Birkir Sveinsson

Samþykkt að vísa fjárhagsáætluninni til síðari umræðu. 

3. Fundargerðir til kynningar;

3.1. Bæjarstjórnar frá 15. nóvember 2007

Fundargerðin upp lesin og samþykkt samhljóða.

Fleira ekki gert og fundi slitið kl. 19:15

	Eyþór H. Ólafsson, (sign).


	Aldís Hafsteinsdóttir, (sign).

		Herdís Þórðardóttir, (sign)


	Unnur Þormóðsdóttir, (sign).

		Róbert Hlöðversson, (sign).


	Guðmundur Þór Guðjónsson, (sign).

		Ellen Ýr Aðalsteinsdóttir, (sign).


			
	Helga Kristjánsdóttir, (sign).

